
Ye Ju Alué Apeli Napu Paulo
Osele Alué Tito

Kuira mué Tito. _ )
1 Ne Pdulo o0sd ye apeli. Neka Onorugame 'yuga

nochame kame. Esukristo 'yaturu ne'chi nochali
napuriga ralamuli nuleme nimala ne 'lige benirame.
Onorugameka 'we 'yva bo'né wandpuligame jaré
raldmuli napurigd oyéramala Onorugame. Abiena
beniri ne alué bijchid Onorugame nila ra'ichali
napuriga 'la semariga ejperélamala napuriga najki
Onorugame.

2 Alarigd beniri ne, ne 'we 'la machi napu'lige
Onorugame bayechi ramué napurigd oyeérimala,
napuriga 'la senibi rawé Onorugame 'yuga
mochiwa napu'lige suwisuga. Ta'ché newa ye
gawl, alarigd 'natalekuru Onorugame rewagachi
mochiga asindlile ramué alué 'yuga. Onorugameka
tabilé siné 'yégame jukuru.

3 Napu'lige raweli sebasa napurigd raldmuli
ndmamala alué ra'ichali, Onorugamete nulérituru
ne'chi napurigd benirimala ne alué ra'ichali.
Onorugameka buyaname jukuru ramué resitiri
raweli o'’kame nirigichi 'lige a'kabamana jawame
jukuru ramué.

4 Osé ne ye apeli mué Tito. Mueka 'we
la bijchigituru alué ra'ichali napu ne ruyé
mué. Ne 'lige mué bi'lepi 'ndtili 'natame niru.
Alekeri 'la narémala mueka semati raweli napu
Onorugame nejimala, tabilé we'kd 'mata asiboa
mué. Onorugame juramué O'nola 'lige Kristo Esusi

a'’kabamana jdwame jukuru ramué. Alué jukuru alué
semati raweli nejime jena wijchimoba.

Jena ruwimela Paulo nuléligo Tito napuriga alué
Tito mochidmala alué e'wélala

5 Neka a'réturu mué alé Kreta anilichi, napu
wa'la gawi ili wa'lu ba'wichi nasipa,” napuriga
'la gu'irimala raldmuli Onorugame oyérame. Neka
nuligéturu napurigd mochidmala jaré e'wélala nu-
lame a'pilipi we'kd ridgichi napu mochi raldmuli
Onorugame oyérame.

6 Bilé rié wa'lula 'la bi'igame alawégame nimili
jukuru tabilé che'sika eyéname, pe bi'lepi muki
'yUgame nimili jukuru tabilé we'ka, 'lige 'kuchila
yabechigd 'la Onorugame oyérame nimili jukuru,
alueka ta'wesi ralamuli chélaga etémala pecha cha
nokoga jarome ka, 'we 'la bi'igame alawégame
ralamuli nimili jukuru.

7 Bilé ri6 Onorugamete 'yarigame nochali, la kili
rio nimili jukuru, tabilé oparugame, pee bajime,
tabilé nejkome, pecha mélime ka la'sika enalia,
pecha 'la juko la'simia. Pecha nuld Onorugame
la'simime.

8 Onorugameka nuldguru napuriga 'la gu'iriwa
raldmuli galirale jsichi napuriga eliwa napuriga
alé che'lebamala, ala'simia ka 'we 'la jukuru. 'La
kili 'natame ri6 niraga 'we 'la juchigd6 'la sébali
olame rid niriga, 'la niraga etelia uché jaré ralamuli
Onorugame oyérame.

9Bilé ri6 wa'lula 'we 'la sébali olame jukuru alué
'la bijchiad 'la ra'ichali napu benile, 'la uché jaré

* 1:5Yoli ra'ichagakd «isla» anilime ju.

benirimili jukuru alué a'lala ra'ichali, 'lige abiena ku
gu'lindmili ju alué se'nu bowé o'’kame.

10 We'kd mochiguru alué tabilé e'wame, pe
ra'icha mochime jukuru pe nejkumega. Jaré
raldmuli 'we nulame ju napurigd si'kirémala pe'ta
isila wi'chila guwala, rega mayega: «Alariga ka 'la
Onorugame oyérame niwa ramué.»

11 Alué raldmuli 'we nejkumeme ju. Alué
ralamulika sulilime jukuru napuriga ta nejkumea
mochimala. Pe enomi koruka anime ju alué
raldmuli, pe ralamuli najsibuga anime ju alué
raldmuli 'ma o'nola 'ma 'kuchila 'yuriga, 'ma
suwdbaga rijimalatiri, alué najsibuga anime ju.

12 Bilé rid Kreta ajtigame napu ruwime ju
napu anele Onordgame, aniguru: «Ralamuli Kreta
mochigame 'we 'yégame ju, 'lige 'we jobatigame ju,
'lige 'we go'yechi ju.»

13 Alué rioka 'la bijchid anile. Alekeri 'we
a'wagame anewa aleké raldmuli Onorugame
oyérame napurigd 'la o'wé inamala Onorugame
oyerisia,

14 'lige napurigd tabilé e'wémala alué 'yégali
ra'ichaga e'yéname ralamuli jurio.

15 Raldmuli 'la bi'igame alawégame Onorugame
gite 'natame ju suwabaga 'la suériga. Ralamuli tabilé
bi'igame alawégame, alueka 'we resitiri 'natame ju.
Tabilé siné 'la 'natame ju. Tabilé siné che nokame
kolalike a'boika. Alueka tabilé ne niligo a'boika
alanokae e'yene.

16 A'boika 'we 'la oyérame korime ju Onorugame,
'lachigo ma'chigime néréko tabilé nirame ko. 'We
cha nokame jukuru napu tabilé galé Onorugame,

'we inilame ju'lige tabilé nirame ju. Alueka tajsiné
a'ka ralamuli nimala.

2

Jena ruwimela Pdulo nuléligo alué Tito napurigd
'we 'la rejcholi benirimala ralamuli

1 Mué Tito, 'la Onorugame oyériga beniriwa alué
ralamuli.

2 Beniriwa alué o'chérame rié napuriga 'la kil
raldmuli nimala, 'lige 'la napuriga 'la nirdlime
nimala suwdabaga ralamulite, 'lige napuriga 'la sébali
raldmuli nimala, 'la sébali olame 'lige 'la bijchigame,
'la na'temame, 'lige tabilé chélame reko 'we chibi
anilia.

3 Abiena a'chigodriga alué o'chibérigame umugi,
'we 'la beniriwa napuriga abichilubi la ‘'we
la oyéramala Onorugame, napuriga tabilé
ne'ochamala ralamuli, 'lige napuriga tabilé rekuka
bajimala.

4 'We 'la rejcholi ruyewa alué umugi
o'chibérigame napuriga ruyémala rejcholi alué
pe kuli newikame napuriga 'la niraga etémala a'boi
'yula 'lige a'boi 'kuchila,

5 napuriga 'la sébali olame umugi nimala, tabilé
ichurimi eyéname, 'la repume bo'né bejtélachi 'lige
napuriga 'la gu'irame nimala uché jaré ralamuli,
'lige 'la napuriga 'la e'wémala a'boi 'yula. Alariga
ka ta'wesi gawélimala Onorugame nila ra'ichali.

6 Abiénachig6 ra'ichawaguru mué Tito alué
ejtemali napurigd 'la a'wagame alawégame nimala,
'la sébali olame ejtemali

7 Mué bo'né Tito 'we 'la sébali olame niwa
napuriga 'la niraga etewa mué alué ejtemalite.

Napu'lige beniria la kili ruyéwaguru 'la na'temaka,
tabilé 'yégiga,

8 alarigaka ta'wesi nemimala, alarigaka 'la
chijuniga na'tdmala'é. 'Liko 'la tabilé gaweélimala
ramué.

9 'We 'la ruyéwaguru alué tabilé najtétiga
nochdrilime™ napurigd 'la e'wémala nulalia
batronite, napuriga 'la a'’ka raldmuli nimala, tabilé
nejeme nulilia,

10 Ma yati e'wame napurigd tabilé chigoga
e'yénamala, napuriga 'we 'la nirame nimala. Alué
nochame etega alué uché jaré ralamuli animela
'la suétiri ko alué ra'ichali Onorugame nila, alué
Onorugame ramué a'’kabdmana jdwame.

11 'Ma sébakurubd Onorugame a'walila ramué
a'’kabamana jawamia. Suwdbaga ralamuli
machiguru 'ma sébago.

12Ye a'walika ramué benirame jukuru napuriga
tabilé oyérawa chatiri bowé 'lige aminami tabilé
tabiri oyériwa uché jaré ralamuli tabilé 'la 'natame.
Abé 'la jukuru 'we 'la mataga mochiriga napuriga
najki Onorugame jena wijchimoba.

13 Alarigd na'tdwaliké ta'ch6 ku nawachi
Esukristo, alué napu jupa ramué O'nola napu
ramueé 'la a'’kabdmana jdwame ju.

14 Alué bomnepi mukule ramué na'temaka,
ramué Dbomnepi a'kabdmana jawdniliga ‘lige
bi'éniliga ramué alawala napuriga 'la Onorugame
'kuchila niwa ramué 'we rejchirdgame napuriga 'la
nochawa ramué napu bo'né Esukristo nula.

* . .
2:9 E'mesi glosario «esclavo».

15 Suwdbaga ye ra'ichali beniriwa uché jaré
raldmuli, oildriwa alué raldmuli Onorugame
oyérilichi 'lige tabilé 'la sébali oldka ne'dchiga
ruyewa. Tabilé chélawa rekd jaré chibi anié,
reko gawéliga e'yene, abichilubi 'we iwériwa
Onorugame nila ra'ichali beniria raldmuli.

3

Jena ruwimela Paulo ruwiligo churiga nokimeli
ko ralamuli Onortgame oyérame

1 Mué Tito, uché ruyéwaguru alué Onorugame
oyérame napurigd 'la e'wimala alué gobierno
napuriga nuld, 'lige napurigd nuld e'sélikame,
'we 'la ruyewa napuriga 'la bi'lepi 'natili 'nataga
e'yénamala, napurigd 'we 'la rejchirdgame nimala
'we 'la ndchali nigame nimala.

2 'Lige anéwaguru napuriga tabilé che aniga
jaromala chejaré raldmuli olagd, napuriga 'la kili
ralamuli nimala, '1a gu'iriwa uchéjaré ralamuli tabilé
che aniga, ta'mé 'we ridliga ilirowa tabilé gawéliga
uché jaré ralamuli.

3Napu'lige ramué tabilé 'cho oyeria Onorugame,
tabilé indmame nile Onorugame nila ra'ichali, tabilé
e'weme Onorugame. Pe chibi nokoga e'yéname
nirige, tabilé 'la 'nataga. "We resitiri raweli oyérame
nirige ramué 'yako. "We cha nokame nirige ramué,
nasuliga e'yéname nirige bilé ndchali, bujéniliga
uché bilé rio nila nochali. Aminami tabilé eténilime
nirige ralamuli.

4 Onorugameka 'we galele ramué, alekeri
buindlirukuru ramué resiti bowé o'kame nirigichi.

> Alariga 'silekuru napugiti 'we na'temaligame
ramué. Ramueka 'we resi nokoga e'yéname
nirigime, Onorugameka abirigachigo 'la e'kaleko.
Onorugameka 'ma bujélekuru alué chatiri 'natili.
'Ma 'la e'’kale ramué. Onorugame Alawala 'silikuru
ramué alawala bi'wea.

6 Onorugameka Esukristo julale napuriga
nejimala ye Onorugame Alawala. Alué ramué
alawala bi'wele resitiri alawégame nirigichi.
Alarigaka tabilé chojkila nirukuru ramué napuriga
Onorugame ramué gastigarimala uché siné rawé,

7 'liko 'la nabi Onorugame 'yuga mochiwaleké.
Alariga buwea mochiru.

8 Ye ra'ichalika 'we bijchid ju. Najki ne napuriga
mué Tito 'we e'wérili benirimala ye ra'ichali
alué ralamuli Onorugame oyérame napuriga
alué ralamuli la sébali olame nimala napuriga
Onorugame nuld. Ye ra'ichali 'we 'la jukuru, 'lige ye
ra'ichali akiga ralamuli ku 'la na'tdmala.

9 Tabilé chujkiriwa alemi alué raldmuli 'yuga
napu'lige alué ralamuli bochi anichi 'we machime
korika chieri niliga alué ralamuli 'ya ejperégame,
'lige aminami tabilé chujkiriwa alemi alué ralamuli
'yuga napu'lige alué raldmuli bochi anichi 'we
machime korikd alué Moisesi nulalila. Pe a'bopi
na'auka mochime ju. Alarigaka tabilé 'la ju, pe
a'bopi na'duka mochiriga.

10 Bilé ri6 Onorugame oyérame 'ma ne'ochasa
uché jaré raldmuli Onorugame oyérame peka che
nokachi, 'liko alué rié 'yuga ra'ichdwaguru siné,
osa koma, 'lige tabilé e'wasakd 'liko 'ma se'wi
julawaguru.

11 Alué rioka 'ma se'nu nétili cha'pigame nimime,
'la ma'chigame nélélamala alué ri¢ resitiri 'natili
'natame ko.

Jena ruwimela Pdulo 'we 'la anéligo chu'simili ko

alué Tito vt g s . 8
12 Ne juldmala alé 'mi alué rié Artémasi o Tikiko.

Napu'lige 'ma sebasa alé Gresia 'liko yati sim-
iboagurumué alé Nikopoli anilichi napune asimela
romo.

13 Abiénachig6 gu'iriwaguru abe alué okd rié napu
alemi mo'iba, Senasi anilime rid ju bilé napu
ra'ichali gateme ju, 'lige uché bilé rio Apolo anilime
ju*
14 '"We 'la jukuru alué Onorugame oyérame
raldmuli benisa uché jaré ralamuli gu'iriga. 'Lige
abiena 'we 'la jukuruchigd benisd alué inigame
ralamuli gu'iriga.

15 Suwdbaga napu eki jupd ne Pdulo
gompaniérola reporali nabilia mué. Abiénachigod
reporali ndbilia alué raldmuli Onordgame oyérame
ramué amigola napu mochi alé napu ajti mué.
Semadriga gu'lrisa 'la kékuru 'emi Onorugamete
suwabaga 'emi.

Pe eki képa ye ra'ichali. Wa'lu cheliéraba.

* <z o .
3:13 Jaré ralamuli mayé 'ma sébaligo alué okd ri6 napu ajtile Tito,
abiena mayé o'toligo ye apeli.

